
Жергілікті квота алу үшін керекті құжаттарды жинап, үкіметке тапсыру кажет. Ал оны үкімет 

30 күн ішінде қарастырып, егер квота беруге рұқсат берілсе, науқасты күту парағына жазады. 

Ал қанша күту керек екені белгісіз. Осылай науқас барлық уақытын, тіпті өмірін жоғалтып 

алады. (Амансаулық қоғамдық қоры сайтынан)  

Л.Н.Гумилев атындағы Еуразия Ұлттық Университеті, жаратылыстану ғылымдары 

факультетінің 4 курс студенттері, Нұр-Сұлтан, Қазақстан 

Ғылыми жетекші – Р.Татаева.  

 

Аннотация. Қазіргі уақытта бүкіл әлемдегі коронавирустық пандемия (COVID-19) әсерінен 

білім беру жүйесі айтарлықтай ауыртпашылық сезінді. Қашықтықтан оқыту жүйесі айқын 

міндеттер мен проблемалармен қатар, жаңа форматпен оқыту арқылы мүмкіндіктер мен 

перспективалардың кең спектрін ұсынды. Жаңа оқу форматына психологиялық бейімделудің өзі 

біршама уақыт пен жұмысты талап ететіні анық. Зерттеудің мақсаты қашықтықтан оқу 

форматындағы студенттердің психологиялық  ерекшеліктерін зерттеу. Бұл зерттеу жұмысында 

Л.Н.Гумилев атындағы Еуразия Ұлттық Университетінің қашықтықтан оқитын 104 студентінің 

психологиялық ерекшеліктері қарастырылды.  

Кілт сөздер: қашықтықтан оқыту, психологиялық статус. 

Кіріспе 

Қазіргі уақытта бүкіл әлемдегі коронавирустық пандемия (COVID-19) әсерінен білім 

беру жүйесі айтарлықтай ауыртпашылық сезінді. Қашықтықтан оқыту заманауи технологиялар 

негізінде ақпараттық кеңістікте оқытушы-студент, студент-студент, студент-ақпарат 

арасындағы ашық оқыту әрекеттерін қамтамасыз ететін ХХІ ғасырдың ерекше педагогикалық 

технологиясы ретінде саналады және оның басты тұлғасы студент болады[1].Осылайша, 

қашықтықтан оқыту технологиялары өткен педагогикалық тәжірибеге негізделген және кешенді 

жүйелі қолдану арқылы білім беру процесіне жаңа ақпараттық-коммуникациялық 

технологиялар арқылы инновациялық бағыт береді[2].Процестердің көп бөлігі ақпараттық 

ресурстарды өндіріске және пайдалануға бағытталған қазіргі ақпараттық қоғам, ең алдымен 

жаңа білім, сосын адамның психологиялық дайындығына жаңа талаптар қояды. Қашықтықтан 

оқытуды зерттеудегі қазіргі кездегі ең өзекті мәселелердің бірі  - оның неғұрлым тиімді 

нысандары мен оны іске асыру перспективаларын таңдауды айқындайтын психологиялық 

ерекшеліктерін зерделеу болып табылады[3]. 

Қашықтықтан оқыту форматының студенттердің психологиясына әсері туралы көптеген 

авторлар өз еңбектерін арнағанымен,әлі жіті зерттелмеген.  

Материалдар және зерттеу әдістері 

Зерттеу нысаны ретінде Л.Н.Гумилев атындағы Еуразия Ұлттық Универсиетінің биология 

мамандығының студенттері алынды.Психодиагностикалық сауалнамаларға  биология 

мамандығынан 104 студент (94-қыз бала, 10 ұл бала)  алынды. 

Білім алушылардан тұлғаның экстраверсия-интроверсия және нейротизмнің деңгейлерін 

анықтау арқылы темперамент типтерін жіктеуге мүмкіндік беретін Г.Айзенктің «EPI 

сауалнамасы»[4], жеке тұлғаның кейбір жүйкелік-психикалық  симптомдарының болуын және 

айқындылығын анықтайтын И.Н.Гурвичтің «Жүйкелік-психикалық бейімделу» тесті[5], 

Депрессия деңгейінің диагностикасын және сипмтомдарын анықтауға мүмкіндік беретін 

А.Бектің «депрессия шкаласы»  шектеулі жиынтығы [6] Google Forms онлайн платформасы 

арқылы жүргізілді.  

Зерттеу нәтижелері 

Г.Айзенктің «EPI сауалнамасы» нәтижесінде 1-кестеде көрсетілгендей, нейротизм 

бойынша 17 студент (16,3 %) - эмоционалды тұрақты, 37 студент – орташа көрсеткіш (35,6%), 

50 студент (48,1%) - эмоционалдық тұрақсыздығын көрсетті. Нейротизм дәрежесі төмен 

адамдар үшін эмоционалды тұрақтылық, сабырлық,байсалдылық сияқты белгілер 

тән.Эмоционалдық тұрақсыздық, яғни нейротизмнің жоғарғы көрсеткіші қашықтықтан оқитын 

студенттердің көпшілігіне тән. Бұл студенттердің көпшілігінде көңіл-күйдің тез өзгеруіне, тым 

ашушаңдыққа, нашар бейімделуге, кінә мен мазасыздыққа, өз-өзіне сенімсіздік, депрессиялық 

реакциялар, алаңдаушылық, стресстік жағдайлардағы тұрақсыздыққа бейім екендігін көрсетеді. 

Сондықтан нейротизмнің жоғарғы деңгейінің алдын-алу мақсатында виртуалды білім алатын 

әрбір студентке демалу мен эмоцияларды босатудан тұратын уақыт бөлу қажет. 

 

Кесте 1. Г.Айзенктің тұлғалық EPI сауалнамасының нәтижесі. 

№ Шкала Субшкала 

Қашықтықтан оқыту 

форматында білім алған 

студенттер 

Студент саны, 

n=104 
% 

1 Экстраверсия- 

Интраверсия 

Интроверт 26 25 

Интроверсияға бейім 30 28,9 

Экстраверт 48 46,1 

2 Нейротизм Эмоционалды тұрақты 17 16,3 

Орташа көрсеткіш 37 35,6 

Эмоционалды тұрақсыз 50 48,1 

Г.Айзенктің «EPI сауалнамасының екінші шкаласы экстраверсия-интроверсия шкаласы 

бойынша, білім алушылардың арасында 48 студент (46,1%) – экстраверт, 30 студент (28,9%) – 

интроверсияға бейім, 26 студент (25%) – интроверт.Экстраверттер адамдар мен заттардың 

сыртқы әлемін жақсы көретіндіктен,өздерінің жұмысын сыртқы әлеммен іс-қимыл арқылы 

байланыстырғанда жақсы орындайды және басқа адамдармен,топтық жұмыста ыңғайлы қарым-

қатынас жасайды. Интроверсия типіндегі адамдар идеялар мен ұғымдардың ішкі әлемін 

қалайды. Интроверттер тыныш жұмыс істеген кезде өзін жайлы сезінеді және жұмысын 

рефлексивті түрде, өз басымен жасаған кезде нәтижелі болады. Жеке тұлғаның психотипін 

ескере отырып, оқытуды едәуір жақсартуға, студенттердің аудиторияда да, электронды оқыту 

жүйелерінде де ынтасы мен белсенділігін арттыруға болады. Яғни, қашықтықтан оқыту жүйесі 

интроверттерге ыңғайлы, ал экстраверттерге қолайсыздықтар тудыруы мүмкін. Сол себепті 

қашықтықтан оқыту барысында экстраверт типіндегі студенттерге жиірек топтық тапсырма 

беру керек. 

И.Н.Гурвичтің «Жүйкелік-психикалық бейімделу» тестінің нәтижесінде студенттердің 52-

інде (50%) оптималды бейімделу, 34 студентте (32,7%) патологиялық емес психикалық 

дезадаптация, 18 студентте (17,3%) патологиялық психикалық дезадаптация анықталды. 

Патологиялық емес психикалық бейімделу бұзылыстары көбінесе эмоционалды күйзеліс 

синдромының бастапқы кезеңдері түрінде көрінеді, ол ұйқының бұзылуы, эмоционалдық 

тұрақсыздық, астеникалық көріністер, мазасыздық, есте сақтау мен зейіннің нашарлауы, 

вегетативті дисфункциялардың  мезгіл-мезгіл пайда болуымен сипатталады.Патологиялық 

психикалық бейімделу бұзылыстары болғанда студент айналасындағы әлеуметтік ортаға дұрыс 

бейімделе алмайды, эмоционалдық денсаулығында  біршама бұзылыстар бар ,жоғарғы 

дәрежедегі агрессивтілікпен сипатталатынын байқауға болады.  

А.Бектің «депрессия шкаласы»  шектеулі жиынтығы тестінің нәтижелеріне сай,депрессия 

симптомдарының болмауы-69 студентте (66,4%), жеңіл депрессия-26 студент(25%), орташа 

депрессия-9 студентте (8,6%) байқалды. Депрессияның эмоционалды белгілеріне мұң, 

үмітсіздік,мазасыздық, ішкі шиеленіс сезімі, ашушаңдық, кінә сезімі, өзін-өзі айыптау,ренжу, 

өзін-өзі бағалау мен сенімділіктің төмендеуі жатады. Ауыр депрессия-бұл адамның психикалық 

жағдайының бұзылуы. Ол жабырқаулы сезім, мұң, пессимистік және құлдырайтын көңіл-

күймен сипатталады.Ауыр депрессияның байқалмауы студенттердің психологиясына бұл оқыту 

форматының қалыпты дәрежеде әсер еткенін көрсетеді.  

Қорытынды 

Зерттеу нәтижелеріне сай 50 студентте (48,1%)  нейротизмнің жоғарғы деңгейі анықталды, 

бұл олардың эмоционалды тұрақсыз екендігін көрсетеді. Білім алушылардан 48 студент (46,1%) 

– экстраверт, 26 студент (25%) – интроверт, 30 студент (28,9%) – интроверсияға бейім. 

Студенттердің 52-і (50%) қашықтықтан оқыту жағдайларына оптималды бейімделген, екінші 

бөлігінде түрлі дезадаптация белгілері байқалды.Жеңіл және орташа депрессия 15 студентте 

(33,6 %) анықталды. Биология мамандығы студенттерінің қашықтықтан оқыту кезіндегі 

психологиялық статусы жалпы алғанда қалыпты дәрежеде екендігі туралы қорытындыға келуге 

болады. 

БҰРШАҚТАР ТҰҚЫМДАСЫ ТҮРЛЕРІНІҢ ДӘРІЛІК ҚҰРАМЫ. ЖАНТАҚТАР 

 

Жаппар Ақсәуле 

Қазақ Ұлттық Қыздар Педагогикалық университеті,  

«Биология» мамандығың 2 курс студенті 

Ғылыми жетекші: Аширова Ж. Б. 

 

Аннотация. Адамзат тарихының алғашқы дәуірінде пайда болып, біртіндеп дами бастаған 

дәстүрлі емес халық медицинасы бүгінде дәстүрлі медицинаға айналды. Осы заманғы ғылыми 

медицинаның негізі осы халық медицинасының дамуы бойынша қалыптасқан. Адамдар 

алғашқы дәуірде емдік жүйенің негізін табиғаттың қойнауындағы балшықтар мен минералды 

сулар және емдік шөптерді әртүрлі дене зақымын алған және ауырған жан – жануарлардың 

қалай пайдаланатынын бақылай отырып, өздеріне шипалы жақтарын білуге талпынды. 

Мақалада бұршақ тұқымдастарының малазықтық маңызы ғана емес, топырақтың құнарлылығын 

арттыруда маңызы бар және дәрілік мақсатта жиі пайдаланатын кәдімгі жантақ (Alhagi 

рseudаalhagi (M. B.) Desv. - верблюжья колючка), вегетативті мүшелері, гүлдері, жемістері 

Қапшағай су қоймасының маңынан жиналып алынып, фитохимиялық талдаулар жүргізілді. 

Түйінді сөздер: халық медицинасы, каротин, илік заттар, эфир майлары, гликозид 

Кіріспе 

1. Жантақ өсімдігі туралы жалпы мәлімет. Таксондарға бөлінуі 

Жантақ (Alhagі) — бұршақ тұқымдасына жататын көп жылдық өсімдік. Еліміздің шөл 

далалық аудандарында сұр, құмайт және сортаң топырақты жерлерде, өзен аңғарларында, тау 

бөктерлерінде өседі. Арамшөп ретінде суармалы егістіктерде де кездесіп жатады. 4 түрі бар, ең 

жиі кездесетіні — кәдімгі жантақ (Alhagі Pseudalhagі) Әр өсімдіктердің атынан соң міндетті 

түрде авторы болады мыс: L. интернеттен немесе өсімдіктердің қазакша сөздігі деген кітаптарда 

бар) және қырғыз жантағы (A. Kіrghіsorum). Олардың биіктігі 30 -100 см. Жантақтың тамыры 

ұзын (10 метрге жетеді), ал тамыр сабақтары 20 — 30 сантиметр тереңдікте болады, көбіне осы 

тамыр сабақтары арқылы көбейеді. Сабағы бұтақтанып біткен, тікенді, сырты жылтыр, бүртікті 

болады.  Жапырағы жұмыртқа пішінді, домалақ, бүтін жиекті болып келеді.  Гүлі — қызыл 

түсті. Мамыр — маусым айларында гүлдеп, тамыз айынан бастап жеміс бере бастайды. Жемісі 

— бұршақ. Дәні бүйрек пішіндес не төрт бұрышты. Жантақ— дәрілік өсімдік болып саналады, 

оның қабығында қант, илік заттар, эфир майы, ал тамырында алкалоидтар, глюкозидтер, шайыр, 

бояғыш заттар болады. Жантақты түйе сүйсініп жейді. Жүгері, қамыспен бірге жақсы сүрленеді. 


